
Қазақтың ұлттық киімдері:
Ер адамның киімдері: шапан, тон, шалбар, белдік...   Əйел киімдері: койлек, 
қосетек көйлек, қамзол...   Бас киім:  жекей тымақ, бөрік, тақия, сəукеле, кимешек...   
Қазақша мата атаулары
Қазақтың ұлт киімдерінің түрлері мен атаулары көп: кейде ұлы жүз, орта жүз, кіші 
жүз үлгілері деп, кейде əлгі жүздер ішіндегі рулардың аттарымен де айырып 
айтылады. Мысалы, арғын тымақ, найман тымақ,  қызай бөрік, ноғай бөрік т. с. с. 
Кейде географиялық мекен атына қарай да ерекше мəнер үлгіге бөлінеді.— 
қоңырат үлгісі, жетісу үлгісі, арқаның үлгісі жəне т. б. .jpgМұндай бөліп атау 
киімдердің кеңдігі, ықшамдылығы, бойға қонымдылығы жəне əшекейлеу 
мəнерлерінің ерекшеліктеріне қарай да ажыратылады. Мысалға, шапан үлгісін 
алайық. Ұлы жүздің шапандары көбінесе жолақты, сырмалы, етек-жеңдері ұзын, 
ашық жағалы келеді. Оңтүстік елі өзбек, тəжік, ұйғыр халықтарымен көршілес, 
көпшілік кəсібі бақ өсіріп, егін салу болғандықтан бұлардың киім үлгісімен тігілу 
мəнеріне осы жағдайлар ықпал еткен. Орта жүздің шапандары көбінесе бір беткей 
матадан, сырусыз, сирек қабылып, етектері шалғайлы, жеңдері кең, жағалары 
шолақ ойма немесе түймелі болып келеді. Өйткені орта жүз қалаға жақын, орыс, 
татар халықтарымен аралас-құралас отырады. Кіші жүздің шапандары да 
шалғайлы, жеңдері ұзын жəне кең, жүн тартқан, бидайлаған қалың, қайырма 
жағалы болып келеді. Осындай ара-тұра айырмашылықтары бола тұра, солардың 
бəріне бірдей ортақ, ұлттық мəнер мен қазақша атаулары бар. 





Ерлердің ұлттық киімі
Ер адамдардың киімдерінің ең қымбаттысы — аң 
терісінен істелген ішіктер. Олар аң түрлерінің 
атына сəйкес бұлғын ішік, жанат ішік, түлкі ішік, 
қасқыр ішік, күзен ішік болып бірнеше түрге 
бөлінген. Аң терісінен тігілген ішіктердің сыртын 
шұға, мауыт, үш топ барқыт, атлас, көк берен, 
манат, қырмызы торғын, лəмбек сияқты бағалы да 
ширақы маталармен тыстаған. Кейде осы 
материалдарды бірнеше түсті жібек жіптермен 
кестелеп, сумоншақ, маржан тізген жіптер 
бастырып, етек-жеңіне алтын, күміс зер ұстап, 
кейде бөлек тігілген кестелермен сыртынан қаптап 
киген. Ішіктер кейде əдіпті, оқалы, шет-шеті 
жұрындалған қайырма жағалы болып келген.



Ерлердің ұлттық киімі



Шапан көбінесе жүн тартылып 
бидайланып тысталған. Кей жерде 
шапанды əуелі астар мен бидайын 
қабып алып, тысты соның үстіне 
бос жабу арқылы тыстаса, кей 
жерлерде тура тыстың үстінен 
қабыған, кейде сыритын болған. 
Мұндай шапанды «сырмалы 
шапан» деп атаған. Шапандар 
көбінесе қайырма жағалы, кейде 
тік жағалы бешпент түрінде 
кездеседі. Қайырма жаға 
шапанның бір түймесі, тік жағалы 
бешпент шапанның екі түймесі 
бар.



Шалбарды барқыт, пүліш, шұға, тібен, шөшінше, шибарқыт, 
шегрен, лəмбөк, мəлескен, қырмызы, қамқа, көк мауыты сияқты 
ширақы маталардан, қой-ешкі терілерінен тігеді. Шалбардың бауы 
ышқырға өткізіледі, қалтасыз, кең балақ болып келеді. Оның кең 
тігілуі салт атқа мініп-тұруға, малдас құрып отыруға өте қолайлы 
болған. Шалбардың балағы кейде етікқонышының ішіне салынып, 
кейде қоныштың сыртында жүреді. Жеңіл шапан мен бешпенттің 
етегін де ышқыр астынан жіберіп, шалбарланып алатын. 
Шалбарланып жүру əсіресе аңшылар мен батырларға, балуандарға 
тəн əдет еді. Шалбардың балағы екі жанынан ойық (жырық) болып 
істелетін де, ол кестеленіп қойылатын. Сондықтан да шалбар өте 
сəнді жəне көрікті киімдердің бірі саналған.



Жекей тымақ — жаз бен күзде киетін əрі 
сəнді, əрі жеңіл елтірі тымақты айтады. 
Жекей — сəнді деген сөз. Жекей тымақты 
дүрия, шағи сияқты жібек маталармен 
тыстап, кейде оның артқы етегін көтере 
түріп, кейде алдыңғы бір жақ құлағын алға 
келтіре əнтек шекеге салып киетін. Бөрікті 
де əр түрлі үлгіде қозы, қой, түрлі аң 
терілерінен тігеді. Бөріктің түрмесі кейде 
жалпақ, кейде жұмыр етіліп жасалады. Ал 
оңтүстік аймақтарда қой терісінен тігілген 
түрмесі үлкен бөрік киеді. Бөріктің 
неғұрлым жүнді де жылы түрлері Орал, 
Гурьев жағында жиі кездеседі. Жетісу, 
Семей, Өскемен жағында жаллпақ жəне 
биік түрмелі үлгілері кеп. Бұрын ақын, 
əнші, сауыққой салдар мен өнерпаз жастар 
өте сəнді тігілген шошақ төбелі құндыз 
бөрікке үкі тағып киетін. Тақияның да 
үлгілері мен атаулары көп.



Назарларыңызға рахмет


